К ОПУБЛИКОВАНИЮ
КОМИ РЕСПУБЛИКАСА ВЕСЬКӦДЛАН КОТЫРЛӦН
ШУӦМ
«Коми Республикаын олысьяслы социальнӧя отсалӧм йылысь»
Коми Республикаса Оланпас збыльмӧдан мераяс йылысь»
Коми Республикаса Веськӧдлан котырлӧн 2004 во ӧшым тӧлысь
31 лунся 280 №-а шуӧмӧ вежсьӧмъяс пыртӧм йылысь  
Коми Республикаса Веськӧдлан котыр шуис:
1. Пыртны «Коми Республикаын олысьяслы социальнӧя отсалӧм йылысь» Коми Республикаса Оланпас збыльмӧдан мераяс йылысь» Коми Республикаса Веськӧдлан котырлӧн 2004 во ӧшым тӧлысь 31 лунся 280 №‑а шуӧмӧ вежсьӧмъяс содтӧд серти.
2. Тайӧ шуӧмыс вынсялӧ 2021 вося кӧч тӧлысь 1 лунсянь.
Коми Республикаса Веськӧдлан котырӧн
Юрнуӧдысьӧс Медводдза вежысь 



                       
      И. Булатов
Сыктывкар
2021 вося лӧддза-номъя тӧлысь 11 лун
276 №
Коми Республикаса Веськӧдлан котырлӧн
2021 во лӧддза-номъя тӧлысь 11 лунся 276 №-а шуӧм дорӧ
СОДТӦД
«Коми Республикаын олысьяслы социальнӧя отсалӧм йылысь» 
Коми Республикаса Оланпас збыльмӧдан мераяс йылысь» 
Коми Республикаса Веськӧдлан котырлӧн 2004 во ӧшым тӧлысь
31 лунся 280 №-а шуӧмӧ пыртӧм 
ВЕЖСЬӦМЪЯС
«Коми Республикаын олысьяслы социальнӧя отсалӧм йылысь»      Коми Республикаса Оланпас збыльмӧдан мераяс йылысь» Коми Республикаса Веськӧдлан котырлӧн 2004 во ӧшым тӧлысь 31 лунся 280 №‑а шуӧмын:
1) 3 пунктӧ содтыны татшӧм сюрӧса 171 да 172 пунктувъяс:
«171) «Коми Республикаын олысьяслы социальнӧя отсалӧм йылысь» Коми Республикаса Оланпаслӧн 101 статьяын индӧм йӧзлы эскӧданпасъяс сетан пӧрадок йылысь инструкция – 171 №-а содтӧд серти;
172) «Коми Республикаын олысьяслы социальнӧя отсалӧм йылысь» Коми Республикаса Оланпаслӧн 101 статьяын индӧм йӧзлӧн эскӧданпас бланоклӧн образец да опишитӧм – 172 №-а содтӧд серти.»;
2) 5 пунктса мӧд абзацӧ содтыны «, «Война кадся челядь» эскӧданпасъяс» кывъяс;
3) 8 пунктын «олысьясӧс социальнӧя доръян да социальнӧя могмӧдан юкӧнын канму политика збыльмӧдан» кывъяс вежны «Коми Республикаын торъя категория гражданаӧс социальнӧя доръян, налы социальнӧя отсалан, тӧрасян да тӧждысян, сы лыдын бать-мамтӧм да бать-мам дӧзьӧртӧг кольӧм челядьлы, бать-мамтӧм да бать-мам дӧзьӧртӧг кольӧм челядь лыдысь йӧзлы, а сідзжӧ йӧзлы, кодъяс велӧдчан кадколастӧ воштісны бать-мамсӧ либӧ дзик ӧти батьсӧ (мамсӧ), социальнӧя отсалан юкӧнын канму политика збыльмӧдан» кывъясӧн;
4) содтыны 171 №-а содтӧд тайӧ вежсьӧмъяс дорӧ 1 содтӧд серти;
5) содтыны 172 №-а содтӧд тайӧ вежсьӧмъяс дорӧ 2 содтӧд серти.
Коми Республикаса Веськӧдлан котырлӧн
2004 во ӧшым тӧлысь 31 лунся 280 №-а шуӧмӧ 
пыртӧм вежсьӧмъяс дорӧ
1 СОДТӦД
«ВЫНСЬӦДӦМА
Коми Республикаса Веськӧдлан котырлӧн
2004 во ӧшым тӧлысь 31 лунся 280 №-а шуӧмӧн
(171 №-а содтӧд)
«Коми Республикаын олысьяслы социальнӧя отсалӧм йылысь» 
Коми Республикаса Оланпаслӧн 101 статьяын 
индӧм йӧзлы эскӧданпасъяс сетан пӧрадок йылысь
ИНСТРУКЦИЯ
1. «Коми Республикаын олысьяслы социальнӧя отсалӧм йылысь» Коми Республикаса Оланпаслӧн (водзӧ – Коми Республикаса Оланпас) 101 статья серти тайӧ Инструкцияыс индӧ йӧзлы, кодъяс чужисны да олісны СССР мутасын 1928 вося лӧддза-номъя тӧлысь 22 лунсянь 1945 вося кӧч тӧлысь 3 лунӧдз периодӧ, эскӧданпас сетан пӧрадок (водзӧ лӧсялӧмӧн – шыӧдчысьяс, эскӧданпас).
2. Коми Республикаса канму сьӧмкуд учреждение – олысьясӧс социальнӧя доръян юкӧнын канму услугаяс сетан шӧрин (водзӧ – канму услугаяс сетан шӧрин) оформитӧ да сетӧ эскӧданпасъяссӧ шыӧдчысьлӧн оланін либӧ овланін серти.
3. Эскӧданпас сетӧм (эскӧданпаслысь дубликат сетӧм) вылӧ шыӧдчысь сетӧ канму услугаяс сетан шӧринӧ либӧ Коми Республика мутасын меститчысь канму да муниципальнӧй услугаяс сетан уна мога шӧринӧ (водзӧ – УМШ) Коми Республикаса удж, уджӧн могмӧдан да социальнӧя доръян министерстволӧн (водзӧ – Министерство) инӧда актӧн вынсьӧдӧм да сійӧс вынсьӧдан лунсянь 5 уджалан лун чӧжӧн «Ӧтуввез» юӧртан да телекоммуникация везйын Министерстволӧн официальнӧй сайтын йӧзӧдӧм форма серти заявление (водзӧ – заявление) да тайӧ Инструкциялӧн 4 пунктын индӧм документъяс.
Сэк, кор шыӧдчысь сетіс документъяссӧ УМШ-ӧ, канму услуга сетӧм вылӧ колана документъяс да тӧдмӧгъяс сетан пӧрадоксӧ да кадколастъяссӧ урчитӧны УМШ да Министерство костын ӧтув уджалӧм йылысь артмӧдчӧмӧн.
Заявление сетӧм могысь канму услугаяс сетан шӧринӧ либӧ УМШ-ӧ шыӧдчигӧн шыӧдчысьяс нимсянь вермӧны шыӧдчыны йӧз, кодъяслӧн эм татшӧм инӧдыс Россия Федерацияса оланпастэчас серти либӧ Россия Федерацияса оланпастэчасӧн урчитӧм пӧрадокын налы лӧсялана уджмогъяс сетӧмӧн (водзӧ – петкӧдлысь).
4. Эскӧданпас босьтӧм вылӧ заявление дорӧ сетӧны татшӧм документъяс (подлинникъяс):
1) мортӧс эскӧдысь документ (сэк, кор шыӧдчысь нимсянь, коді кӧсйӧ босьтны эскӧданпассӧ, уджалӧ петкӧдлысь, содтӧд сетсьӧны петкӧдлысьӧс эскӧдысь документ да лӧсялана уджмогъяс эскӧдысь документ);
2) 3 см x 4 см ыджда фотография.
Эскӧданпаслысь дубликат босьтӧм вылӧ (сетӧны сэк, кор водзынджык сетӧм эскӧданпассӧ воштӧма, тшыкӧдӧма (сійӧ лоис туйтӧмӧн), сійӧс колӧ вежны шыӧдчысьлӧн аспас вежсьӧмкӧд йитӧдын олӧм пасйӧдысь материалъяс подув вылын, кутшӧмъяс лоисны эскӧданпас сетӧм вылӧ подулӧн) заявление да тайӧ пунктлӧн мӧд да коймӧд абзацъясын индӧм документъяс дорӧ содтӧд сетӧны татшӧм документъяс (подлинникъяс):
1) водзынджык сетӧм эскӧданпас (сетӧны сэк, кор вежсьӧма шыӧдчысьлӧн аспас, либӧ сэк, кор эскӧданпассӧ тшыкӧдӧма либӧ сійӧ лоис туйтӧмӧн);
2) гражданалысь оланног канмусянь пасйӧм йылысь эскӧдангижӧдъяс, кутшӧмъясӧс сетӧмаӧсь суйӧрсайса канмулӧн компетентнӧй органъяс, да роч кыв вылӧ нотариальнӧя эскӧдӧм найӧс вуджӧдӧм (сэк, кор аспасъясыс вежсьӧны).
Сэк, кор аспасъясыс вежсисны, эскӧданпаслысь дубликат босьтӧм вылӧ шыӧдчысь вермӧ сетны гражданалысь оланног канмусянь пасйӧм йылысь (гӧтрасьӧм либӧ торйӧдчӧм йылысь, ним вежӧм йылысь) документъяс (тӧдмӧгъяс), суйӧрсайса канмулӧн компетентнӧй органъясӧн сетӧмаяс кындзи.
Сэк, кор шыӧдчысь аслас кӧсйӧм серти эз сет тайӧ пунктса сизимӧд абзацын индӧм документъяссӧ (тӧдмӧгъяссӧ), канму услугаяс сетан шӧрин либӧ УМШ корӧ найӧс ведомствокостса юӧрӧн йитчан пӧрадокын органъясысь да организацияясысь, кодъяслӧн веськӧдлӧм улын лоӧны индӧм документъясыс (тӧдмӧгъясыс), заявление да документъяс воан лун борын мунысь ӧти уджалан лунысь оз сёрджык.
Сэк, кор шыӧдчысь шыӧдчӧ эскӧданпас сетӧмла оланін (овланін) серти, канму услугаяс сетан шӧрин заявление да документъяс пасъян лун бӧрын мунысь ӧти уджалан лун чӧжӧн прӧверитӧ эскӧданпас сетӧм (сеттӧм) йылысь тӧдмӧгъяссӧ шыӧдчысьлӧн оланін (овланін) серти канму услугаяс сетан шӧринын ведомствокостса юӧртан системаӧн вӧдитчӧмӧн.
5. Шыӧдчысьӧн шыӧдчан лунӧ веськыда приём вылын канму услугаяс сетан шӧринса либӧ УМШ-са специалист, коді кывкутӧ документъяссӧ примитӧмысь, прӧверитӧ, эм-ӧ шыӧдчӧмыс, тырвыйӧӧсь-ӧ тайӧ Инструкциялӧн 4 пунктын индӧм документъясыс, а сідзжӧ эмӧсь-ӧ реквизитъясыс да кырымпасъясыс, оформитӧмлысь стӧчлунсӧ да заявлениеын да документъясын гижӧм юӧрлысь збыльлунсӧ.
Шыӧдчысьӧн сетӧм заявлениеын да документъясын гижӧм юӧрлысь збыльлунсӧ прӧверитӧны сетӧм документъяссӧ сы серти, эмӧсь-ӧ наын ӧта-мӧдлы паныд мунысь тӧдмӧгъяс, прӧверитӧмӧн.
6. Сэк, кор тайӧ Инструкциялӧн 4 пунктын индӧм документъяссӧ шыӧдчысь (петкӧдлысь) сетіс ачыс, канму услугаяс сетан шӧрин, УМШ пасйӧ индӧм документъяссӧ найӧс сетан лунӧ. Тайӧ Инструкциялӧн 4 пунктса мӧд, квайтӧд-сизимӧд абзацъясын индӧм документъяслысь подлинникъяссӧ, кутшӧмъяслысь канму услугаяс сетан шӧринса, УМШ-са специалист вӧчӧ копияяс, бӧр сетӧны шыӧдчысьлы (петкӧдлысьлы) документъяс сетан лунӧ веськыда приём вылын.
Сэк, кор канму услугаяс сетан шӧринӧ тайӧ Инструкциялӧн 4 пунктын индӧм документъяссӧ ыстӧны пошта пыр мӧдӧдӧмӧн, тайӧ Инструкциялӧн 4 пунктса мӧд, квайтӧд-сизимӧд абзацъясын индӧм документъяслысь подлинникъяссӧ оз ыстыны, содтан документъяслӧн копияяслысь стӧчлунсӧ эскӧдӧны да заявлениеын кырымпаслысь збыльлунсӧ эскӧдӧны федеральнӧй оланпастэчасӧн урчитӧм пӧрадокын. Канму услугаяс сетан шӧринӧ заявление да документъяс сетан лунӧн лыддьыссьӧ канму услугаяс сетан шӧринын найӧс пасъян лун. Канму услугаяс сетан шӧрин пасйӧ индӧм документъяссӧ канму услугаяс сетан шӧринӧ налӧн воан лунӧ.
Шыӧдчысьлы (петкӧдлысьлы) канму услугаяс сетан шӧринын либӧ УМШ-ын приём дырйи веськыда сетӧны гижсьӧг-уведомление сетӧм документъяслӧн лыддьӧгӧн пасъян номер да заявление примитан кадпас индӧмӧн (водзӧ – гижсьӧг-уведомление).
Сэк, кор тайӧ Инструкциялӧн 4 пунктын индӧм документъяссӧ ыстӧны пошта пыр мӧдӧдӧмӧн, гижсьӧг-уведомлениесӧ ыстӧны шыӧдчысьлы пошта пыр мӧдӧдӧмӧн канму услугаяс сетан шӧринын документъяссӧ пасъян лунсянь 3 уджалан лун чӧжӧн.
Канму услугаяс сетан шӧрин лӧсьӧдӧ быд шыӧдчысь серти делӧ, кытчӧ пыртӧны документъяс (налысь копияяс), кутшӧмъяс колӧны эскӧданпас (эскӧданпаслысь дубликат) сетӧм (сетӧмын ӧткажитӧм) йылысь помшуӧм примитӧм вылӧ.
7. Канму услугаяс сетан шӧрин примитӧ эскӧданпас (эскӧданпаслысь дубликат) сетӧм (сетӧмын ӧткажитӧм) йылысь помшуӧмсӧ заявление тайӧ Инструкциялӧн 4 пунктӧн урчитӧм документъясӧн пасъян лунсянь 10 уджалан лун чӧжӧн.
8. Эскӧданпас (эскӧданпаслысь дубликат) сетӧмын ӧткажитӧм йылысь помшуӧм примитӧм вылӧ подувъясыс сыын, мый:
1) документъяссӧ сетӧма морт, коді оз пыр Коми Республикаса Оланпаслӧн 101 статьяӧн урчитӧм категорияӧ;
2) тайӧ Инструкциялӧн 4 пунктын индӧм документъяссӧ абу сетӧма либӧ сетӧма абу тырвыйӧ;
3) шыӧдчысьлӧн эм эскӧданпас (эскӧданпаслӧн дубликат), кутшӧмӧс сетӧма оланін (овланін) серти (вошӧма, тшыкӧдӧма (туйтӧмӧн лоӧма) пыдди либӧ шыӧдчысьлӧн аспас вежсьӧмкӧд йитӧдын эскӧданпаслысь дубликат сетӧмла шыӧдчысьӧн шыӧдчан случайяс кындзи).
Эскӧданпас (эскӧданпаслысь дубликат) сетӧмын ӧткажитӧм йылысь помшуӧм примитан подувъяссӧ, кутшӧмъясӧс урчитӧма тайӧ пунктса 2 пунктулӧн, бырӧдӧм бӧрын шыӧдчысь вермӧ выль пӧв шыӧдчыны канму услугаяс сетан шӧринӧ либӧ УМШ-ӧ эскӧданпас (эскӧданпаслысь дубликат) босьтӧм вылӧ.
9. Сэк, кор абуӧсь эскӧданпас (эскӧданпаслысь дубликат) сетӧмын ӧткажитӧм йылысь помшуӧм примитӧм вылӧ подувъясыс, кутшӧмъясӧс урчитӧма тайӧ Инструкциялӧн 8 пунктӧн, канму услугаяс сетан шӧрин примитӧ эскӧданпас (эскӧданпаслысь дубликат) сетӧм йылысь помшуӧм.
10. Сэк, кор шыӧдчысьлысь чужӧмсӧ эскӧдысь документын индӧма сӧмын восӧ стӧч чужан кадпассӧ пасйытӧг, кадпасӧн лыддьыссьӧ лӧсялана волӧн сора тӧлысь 1 лун, сэк, кор абу индӧма тӧлысьлысь лунсӧ, татшӧмӧн лыддьыссьӧ лӧсялана тӧлысьлӧн 15 лун, а сэк, кор индӧма периодсӧ, кадпасӧн лыддьыссьӧ периодлӧн заводитчан кадпас.
11. Тайӧ Инструкциялӧн 7 пунктын индӧм помшуӧмъяс йылысь юӧрсӧ пыртӧны ведомствоса юӧртан системаӧ.
12. Тайӧ Инструкциялӧн 7 пунктын индӧм помшуӧмсӧ примитан лунсянь 5 уджалан лун чӧжӧн канму услугаяс сетан шӧрин ыстӧ шыӧдчысьлы эскӧданпас (эскӧданпаслысь дубликат) сетӧм йылысь уведомление либӧ эскӧданпас (эскӧданпаслысь дубликат) сетӧмын ӧткажитӧм йылысь уведомление ӧткажитӧмлысь помкаясӧ индӧмӧн.
Сэк, кор шыӧдчысь бӧрйис примитӧм помшуӧмсӧ тӧдмавны канму услугаяс сетан шӧринӧ либӧ УМШ-ӧ веськыда шыӧдчӧмӧн, канму услугаяс сетан шӧрин либӧ УМШ тайӧ Инструкциялӧн 7 пунктын индӧм кадколаст кольӧм бӧрын сетӧ шыӧдчысьлы примитӧм помшуӧм йылысь уведомление сійӧ лунӧ, кор сійӧ шыӧдчӧ канму услугаяс сетан шӧринӧ либӧ УМШ-ӧ лӧсялӧмӧн.
Сэк, кор шыӧдчысь бӧрйис примитӧм помшуӧмсӧ тӧдмавны УМШ‑ӧ веськыда шыӧдчӧмӧн, канму услугаяс сетан шӧрин сетӧ (ыстӧ) УМШ-ӧ шыӧдчысьлы примитӧм помшуӧм йылысь юӧртӧм вылӧ колана документъяссӧ УМШ да Министерство костын ӧтув уджалӧм йылысь артмӧдчӧм серти.
13. Эскӧданпас гижигӧн «Коми Республикаса канму сьӧмкуд учреждениелӧн – олысьясӧс социальнӧя доръян юкӧнын канму услугаяс сетан шӧринлӧн, коді сетіс эскӧданпассӧ, ним» стрӧкаын пуктӧны канму услугаяс сетан шӧринлысь штамп.
«Ов», «Ним», «Вич» стрӧкаяс гижигӧн гижӧдъяссӧ пыртӧны дженьдӧдтӧг.
«Чужан кадпас» стрӧка гижигӧн чужан тӧлысьсӧ индӧны лыдпасӧн.
14. Эскӧданпасыс кырымавсьӧ канму услугаяс сетан шӧринса чина мортӧн да вынсьӧдсьӧ печатьӧн.
Эскӧданпас сетысьлӧн фотографияыс тшӧтш вынсьӧдсьӧ печатьӧн.
15. Сетӧм эскӧданпасъяссӧ пасйӧны тайӧ Инструкция дорӧ содтӧдын форма серти «Война кадся челядь» эскӧданпасъяслысь учёт нуӧдан небӧгын (водзӧ – учёт нуӧдан небӧг), кутшӧмӧс быть колӧ нумеруйтны, вурны да эскӧдны канму услугаяс шӧринса чина мортлӧн кырымпасӧн да печатьӧн, либӧ сетӧм эскӧданпаслысь реквизитъяс либӧ заявление бланок вылын сійӧс босьтӧм йылысь шыӧдчысьлысь кырымпас пукталӧмӧн.
16. Канму услугаяс сетан шӧрин либӧ УМШ (шыӧдчысьлӧн бӧрйӧм серти) сетӧ шыӧдчысьлы эскӧданпассӧ мортӧс эскӧдысь документ сетігӧн.
Сэк, кор эскӧданпассӧ босьтӧ петкӧдлысь, учёт нуӧдан небӧгӧ либӧ заявление бланокӧ пыртӧны петкӧдлысьӧс эскӧдысь документ йылысь мыччӧдъяс, а сідзжӧ лӧсялана уджмогъяссӧ эскӧдысь документлысь реквизитъяс («Пасйӧд» графаын).
17. Эскӧданпасъяслӧн бланокъясыс лоӧны стрӧг отчётносьта документъясӧн да Министерство сетӧ найӧс канму услугаяс сетан шӧринӧс петкӧдлысьлы канму услугаяс сетан шӧринлӧн заявка да эсканпас подув вылын, кутшӧмъясӧс оформитӧма урчитӧм пӧрадокын.
18. Канму услугаяс сетан шӧринӧс торъя уполномочитӧм петкӧдлысь кывкутӧ эскӧданпасъяслысь бланокъяс учётӧ босьтӧмысь, найӧс видзӧмысь да сетӧмысь.
19. Тшыкӧдӧм да бӧр сетӧм эскӧданпасъяссӧ колӧ бырӧдны стрӧг отчётносьта документъясӧн уджалӧм вылӧ Россия Федерацияса оланпастэчасӧн урчитӧм пӧрадокын.
20. Эскӧданпас сетан юалӧмъяс серти вензьӧмъяссӧ разьӧны оланпастэчасӧн урчитӧм пӧрадокын.
21. Министерство видзӧдӧ эскӧданпасъяслысь бланокъяс сетан, учётӧ босьтан да бырӧдан пӧрадокӧ кутчысьӧм бӧрся.

I. «Война кадся челядь» эскӧданпас бланоклӧн образец
1. Эскӧданпаслӧн банладор
	
	ДЕТИ ВОЙНЫ     
   


2. Эскӧданпаслӧн пытшкӧсса шуйга да веськыд бокъяс
	___________________________________________

(Наименование государственного бюджетного учреждения Республики Коми – центра по предоставлению государственных услуг в сфере социальной защиты населения, выдавшего 

удостоверение)

УДОСТОВЕРЕНИЕ

Серия ДВ № ____________

Фото

3*4

Фамилия ____________________

Имя ________________________

Отчество ____________________

Дата 

рождения «___»____19___г.

                              М.П.
	Предъявитель настоящего удостоверения относится к категории «Дети войны», установленной статьей 101 Закона Республики Коми «О социальной поддержке населения в Республике Коми»

УДОСТОВЕРЕНИЕ ДЕЙСТВИТЕЛЬНО НА ВСЕЙ ТЕРРИТОРИИ РЕСПУБЛИКИ КОМИ

Дата выдачи «____» ________ 20____ г.

______________________________________М.П.

(ФИО, подпись должностного лица, выдавшего 

удостоверение)




II. «Война кадся челядь» эскӧданпас бланок опишитӧм
1. 7 х 10 см ыджда (кусыньтӧмӧн) «Война кадся челядь» эскӧданпас (водзӧ – эскӧданпас) бланоклӧн эм руд рӧма банладор да югыд бумагаысь содтӧда пытшкӧсса бокъяс.
2. Банладорын эм «Дети войны» гижӧд, кутшӧмӧс вӧчӧма юбилейнӧй фольгаӧн (зарни) личкалӧмӧн.
3. Эскӧданпаслӧн пытшкӧсса шуйга бокын меститӧма:
вылыс юкӧнын – ӧти куш стрӧка, стрӧка улын «(Наименование государственного бюджетного учреждения Республики Коми – центра по предоставлению государственных услуг в сфере социальной защиты населения, выдавшего удостоверение)» гижӧд;
сы улын – куш стрӧка;
улынджык шӧрас – «УДОСТОВЕРЕНИЕ» гижӧд, сы улын – «Серия ДВ № ________» гижӧд (номерас квайт пас);
сы улын – куш стрӧка;
шӧрас – «Фамилия», «Имя», «Отчество» гижӧдъяса куим стрӧка;
на улын – «Дата рождения «___»________19___г.» стрӧка;
улыс шуйга пельӧсын – 3 см х 4 см ыджда фотография вылӧ места, веськыдладорын – печать вылӧ места.
4. Эскӧданпаслӧн пытшкӧсса веськыд бокын меститӧма:
вылыс юкӧнын – «Предъявитель настоящего удостоверения относится к категории «Дети войны», установленной статьей 101 Закона Республики Коми «О социальной поддержке населения в Республике Коми» гижӧд;
сы улын – куш стрӧка;
шӧрас – кык стрӧка вылӧ «УДОСТОВЕРЕНИЕ ДЕЙСТВИТЕЛЬНО НА ВСЕЙ ТЕРРИТОРИИ РЕСПУБЛИКИ КОМИ» гижӧд;
улынджык – куш стрӧка;
улынджык – «Дата выдачи «____» ________ 20____ г.» гижӧд;
сы улын – куш стрӧка;
водзӧ визь улын – «(подпись должностного лица, выдавшего удостоверение)» гижӧд;
веськыдладорын – печать вылӧ места;
улынджык – кык куш стрӧка;
улынджык индыссьӧны эскӧданпассӧ вӧчысь типографиялӧн мыччӧдъяс, тираж.».
